
לִינְגֶען. אִיז עֶר אִים נָאךְ גִיגַאנְגֶען. אוּן וֶועט אִים אַיינְשְׁ

דֶרֶךְ אֶרֶץ

מוֹהֲרָא"שׁ אִיז דָאס מַסְבִּיר )סֵפֶר נַהֲרֵי אֲפַרְסְמוֹן(, אַז מֶען וֶוערְט מְקוּרָב 
צוּ אַ צַדִיק, דַארְף מֶען מוֹרָא הָאבְּן פוּנֶעם צַדִיק, מֶען דַארְף הָאבְּן 
דֶרֶךְ אֶרֶץ פַאר אִים, אוּן נָאר אַזוֹי קֶען מֶען מְקַבֵּל זַיין פוּן אִים יִרְאַת 

שָׁמַיִם.

אגֶעגִינְט זַיין חַבֶר. דֶערְוַוייל הָאט עֶר בַּ

וֶועם עֶר הָאט פְרִיעֶר גֶעהַאט גֶעטְרָאפְן אוֹיפְ'ן בּוֹים.

ף וִוי עֶר הָאט אִים דֶערְזֶעהְן.  יכֶּ וָואס עֶר הָאט נָאךְ גִיָאגְט דָאס פֶערְד. אוּן תֵּ
נִיט אוּן  קֵיין מֶענְטְשׁ  אִיז גָאר  אַז דָאס  גִיטָאן.  וִוינְק  אֵיין  ף  יכֶּ תֵּ הָאט עֶר אִים 

זָאלְסְט מִיט אִים גָאר נִיט הַאנְדְלֶען. וָוארִין דָאס אִיז גָאר קֵיין מֶענְטְשׁ נִיט.

מוֹרָא פוּנֶעם צַדִיק

אַז דֶער  חַבֶר  זַיין  אַנְטְפְּלֶעקְט פַאר  מֶלֶךְ הָאט  בֶּן  אֱמֶת'עֶר  דֶער 
מֶענְטְשׁ פוּן וַואלְד אִיז נִישְׁט סְתַּם אַ מֶענְטְשׁ, נָאר אַ גְרוֹיסֶער צַדִיק, 
אוּן מֶען דַארְף זֵייעֶר מוֹרָא הָאבְּן פוּן אִים, וַוייל דוּרְךְ דִי יִרְאֶה וָואס 

מֶען הָאט מוֹרָא פוּנֶעם צַדִיק, אִיז מֶען זוֹכֶה צוּ מְקַבֵּל זַיין פוּן אִים.

אוֹיעֶר  אִין  גִירוֹימְט  אַיין  דָאס  אִים  הָאט  אוּן  גִיגַאנְגֶען.  ף  יכֶּ תֵּ אִיז  אוּן 
אַ  יֶענֶער  הָאט  דֶערְוַוייל  "ל(  נַּ )כַּ וְכוּ'  נִיט  מֶענְשׁ  קֵיין  גָאר  אִיז  דָאס  אַז  אַרַיין. 
קוּק גִיטָאן )דְהַיינוּ דֶער מֶענְשׁ פוּן דֶעם פֶערְד( הָאט עֶר גִיזֶעהְן. עֶר הָאט אֵיין 
רוּדֶער.  עטִין. בְּ ן צוּ בֶּ לֵייצֶעס. הָאט עֶר אִים אָנְגִיהוֹיבְּ רוֹיט אוֹיף דִי פְּ זַאק מִיט בְּ
עֶר  הָאט  רוֹיט.  בְּ מִיר  גִיבּ  גִיגֶעסִין.  נִיט  הָאבּ  אִיךְ  אַז  טֶעג  מָה  כַּ שׁוֹין  אִיז  סֶע 
מַיין  וָוארִין  נִיט.  זַאךְ  שׁוּם  קֵיין  הֶעלְפְט  ר  מִדְבָּ דֶער  אִין  דָא  גִיעֶנְפֶערְט.  אִים 
רוֹיט פוּן מַיינֶעט וֶועגִין. הָאט עֶר אִים  אדַארְף דָאס בְּ ילְכִיר. אִיךְ בַּ ין אִיז בִּ לֶעבִּ
ין  גֶעבִּ דִיר  וֶועל  אִיךְ  עטִין.  גִיבֶּ זֵייעֶר  אִים  עֶר הָאט  עטִין. אוּן  בֶּ צוּ  ין  אָנְגִיהוֹיבִּ
גָאבּ  שׁוּם  קֵיין  וַודְאַי  בְּ ר הֶעלְפְט  מִדְבָּ אִין דֶער  )נָאר  ן  גֶעבְּ דִיר  וֶועל  אִיךְ  וָואס 
רוֹיט  ין פַאר בְּ רוֹיט( הָאט עֶר אִים גִיעֶנְפֶערְט. וָואס קָאנְסְטוּ מִיר גֶעבִּ נִיט פַאר בְּ
ר. הָאט עֶר אִים גִיזָאגְט )דְהַיינוּ דֶער מֶענְטְשׁ פוּן דֶעם פֶערְד וָואס  אִין דֶער מִדְבָּ
הֵמוֹת  ן פוּן דִי בְּ רוֹיט הָאט גִיזָאגְט צוּ דֶעם מֶענְשְׁ עטִין דָאס בְּ עֶר הָאט עֶס גִיבֶּ
ן מֶלֶךְ( אִיךְ גִיבּ מִיךְ אִין גַאנְצִין אַוֶועק. אִיךְ  וָואס עֶר אִיז גִיוֶוען דֶער אֱמֶתִיר בֶּ

רוֹיט. פַארְקוֹיף מִיךְ צוּ דִיר פַאר אַ קְנֶעכְט פַאר דֶעם בְּ

פַּרְנָסָה קוּמְט פוּנֶעם אֵייבֶּערְשְׁטְן

אִיז  מֶענְטְשׁ  דֶער  אֲפַרְסְמוֹן(,  נַהֲרֵי  )סֵפֶר  מַסְבִּיר  דָאס  אִיז  מוֹהֲרָא"שׁ 
אַרַיינְגֶעפַאלְן אִין אַזַא קַטְנוּת, אַז פַאר אַבִּיסְל בְּרוֹיט הָאט עֶר מַסְכִּים 
גֶעוֶוען זִיךְ צוּ פַארְקוֹיפְן אַלְס קְנֶעכְט אוֹיף אֵייבִּיג. דָאס קוּמְט פוּן 
פוּנֶעם  קוּמְט  פַּרְנָסָה  אַז  פַארְגֶעסְט  מֶענְטְשׁ  דֶער  הַמּוֹחִין',  'קַטְנוּת 
אַלֶעס  אוּן  פַארְקוֹיפְן  אִינְגַאנְצְן  זִיךְ  גְרֵייט  עֶר  אִיז  אֵייבֶּערְשְׁטְן, 

אַוֶועקְצוּגֶעבְּן, אַבִּי צוּ הָאבְּן אַ פַּרְנָסָה.

"ל(  הַנַּ הֵמוֹת  בְּ דִי  פוּן  מֶענְטְשׁ  דֶער  )דְהַיינוּ  גִיוֶוען.  ב  מְיַישֵׁ זִיךְ  עֶר  הָאט 
רוֹיט. הָאט עֶר אִים גִיקוֹיפְט פַאר  ין בְּ דְאַי אִים צוּ גֶעבִּ ן אִיז כִּ קוֹיפִין אַ מֶענְטְשְׁ
בוּעוֹת. אַז עֶר זָאל  וואוֹירִין מִיט שְׁ יגִין קְנֶעכְט. אוּן עֶר הָאט אִים גִישְׁ אֵיין אֵייבִּ

סִיפּוּרֵי
יוֹת מַעֲשִֹ

נַת תשפ"ב לִפְרָט קָטָן, אִיז  ה, שְׁ ת חֲנוּכָּ בָּ ת מִקֵץ, שַׁ רְשַׁ ת קוֹדֶשׁ פַּ בָּ שַׁ
ערְטִי  רֶסְלֶב - לִיבֶּ טֶעטְל, קִרְיַת בְּ לִיטָ"א גֶעוֶוען אִין שְׁ יבָה שְׁ דֶער רֹאשׁ יְשִׁ

יבָה  א' הָאט דֶער רֹאשׁ יְשִׁ א רַבָּ יים 'קִידּוּשָׁ יע"א. אִינְדֶערְפְרִי נָאכְ'ן דַאוֶוענֶען בַּ
יוֹת',  יעוּר אִין סֵפֶר הַקָדוֹשׁ 'סִפּוּרֵי מַעֲשִׂ יךְ גֶעוֶוען דֶעם שִׁ לִיטָ"א מַמְשִׁ שְׁ

נִתְחַלְפוּ. פְחָה שֶׁ ן שִׁ ן מֶלֶךְ וּבֶּ ה יא, מִבֶּ מַעֲשֶׂ

דֶערְצֵיילְט דֶער הֵיילִיגֶער רֶבִּי:

ין זֵי גִיזֶעהְן.  ין זֵיי אַ קוּק גִיטָאן. הָאבִּ ף טָאג. הָאבִּ יכֶּ דֶערְנָאךְ אִיז גִיוָוארִין תֵּ
טַאנֶען. זֶענֶען  טֵייעֶן. אוּן דָאס פֶערְד פוּן יֶענֶעם אִיז אוֹיךְ גִישְׁ הֵמוֹת זַיינֶע שְׁ דִי בְּ
הֵמוֹת אוּן  ין נָאךְ צוּ יָאגִין. דֶער נָאךְ דִי בְּ ין אָנְגִיהוֹיבִּ זֵיי אַרָאפּ גִיגַאנְגֶען. אוּן הָאבִּ
הֵמוֹת זֶענֶען אַנְטְלוֹיפִין וַוייטֶער אוּן עֶר יָאגְט נָאךְ  דֶער נָאךְ דֶעם פֶערְד. אוּן דִי בְּ
פֶערְד  דָאס  אוּן  פֶערְד  דָאס  נָאךְ  אַלְץ  יָאגְט  אַנְדֶערֶער  דֶער  אַזוֹי  אוּן  "ל.  נַּ כַּ וְכוּ' 
יז זֵיי זֶענֶען פַארְגַאנְגֶען אֵיינֶער פוּן דֶעם אַנְדֶערִין. אוּן אֵיינֶער  אַנְטְלוֹפְט אַלְץ בִּ
פוּן דֶער אַנְדֶערִין הָאט שׁוֹין נִיט גְוואוּסְט. דֶערְוַוייל הָאט עֶר גִיפוּנֶען )דְהַיינוּ דֶער 
רוֹיט. אוּן דָאס  הֵמוֹת( אַ זַאק מִיט בְּ ן מֶלֶךְ וָואס עֶר הָאט עֶס נָאךְ גִיָאגְט נָאךְ דִי בְּ בֶּ
לֵייצֶעס.  ר. הָאט עֶר גִינוּמֶען דֶעם זַאק אוֹיף דִי פְּ וַודְאַי זֵייעֶר חָשׁוּב אִין אַ מִדְבָּ אִיז בְּ

הֵמוֹת. אוּן אִיז נָאךְ גִיגַאנְגֶען דִי בְּ

חִילָה  תְּ דֶער  אִין  זִיךְ  עֶר  הָאט  ן.  מֶענְשְׁ אֵיין  אגֶעגִינְט  בַּ עֶר  הָאט  דֶערְוַוייל 
יסְל הַנָאָה גִיהַאט. וַוייל עֶר  רָאקִין נָאר פוּן דֶעסְט וֶועגִין פָארְט. הָאט עֶר אַבִּ דֶערְשְׁ
ן. הָאט אִים גִיפְרֶעגְט דֶער מֶענְשׁ. וִוי קוּמְסְטוּ אַהֶער.  הָאט דָא גִיפוּנֶען אֵיין מֶענְשְׁ
ן. וִוי קוּמְסְטוּ אַהֶער הָאט אִים יֶענֶער מֶענְשׁ  הָאט עֶר צוּרִיק גִיפְרֶעגְט יֶענֶעם מֶענְשְׁ
גִיעֶנְפֶערְט אִיךְ )מִיט אַ לָשׁוֹן וִוי אֵיינֶער פַארְוִוינְדֶערְט זִיךְ( מַיינֶע עֶלְטֶערִין. אוּן 
קוּמְסְטוּ  וִוי  דוּ.  ער  אָבֶּ גִיוָוארִין.  מְגוּדָל  דָא  זֶענֶען  עֶלְטֶערִין.  עֶלְטֶערִינְס  מַיינֶע 
אַהֶער. וָוארִין אַהֶער קוּמְט גָאר קֵיין מֶענְשׁ נִיט פוּן דֶעם יִשׁוּב. הָאט עֶר זִיךְ זֵייעֶר 
טַאנֶען. אַז דָאס אִיז גָאר קֵיין מֶענְטְשׁ נִיט.  רָאקִין. וָוארִין עֶר הָאט פַארְשְׁ דֶערְשְׁ
קֵיין מֶענְטְשׁ  גִיוָוארִין. אוּן  מְגוּדָל  זֶענֶען דָא  עֶלְטֶערִין  זַיינֶע  אַז  זָאגְט  וָוארִין עֶר 
גָאר  אִיז  דָאס  אַז  טַאנֶען  פַארְשְׁ עֶר  הָאט  נִיט.  אַהֶער  גָאר  קוּמְט  יִשׁוּב  דֶעם  פוּן 
קֵיין מֶענְשׁ נִיט. נָאר פוּן דֶעסְט וֶועגִין הָאט עֶר אִים גָאר נִיט גִיטָאן אוּן עֶר הָאט 
לֶעכְץ נִיט  אִים מְקַרֵב גִיוֶוען )דְהַיינוּ דֶער מֶענְשׁ פוּן דֶעם וַואלְד הָאט קֵיין שׁוּם שְׁ
הֵמוֹת( אוּן דֶער מֶענְטְשׁ  ן מֶלֶךְ וָואס עֶר אִיז נָאךְ גִיגַאנְגֶען נָאךְ דִי בְּ גִיטָאן. דֶעם בֶּ
פוּן דֶעם וַואלְד הָאט צוּ אִים גִיזָאגְט. וָואס טוּסְטוּ דָא הָאט עֶר אִים גִיעֶנְטְפֶערְט. 
הֵמוֹת. הָאט זִיךְ דֶער מֶענְשׁ צוּ אִים אָנְגִירוּפְן הֶער שׁוֹין אוֹיף  עֶר יָאגְט נָאךְ דִי בְּ
הֵמוֹת נִיט. נָאר דַיינֶע עֲווֹנוֹת  נָאךְ יָאגִין דַיינֶע עֲווֹנוֹת. וָוארְן דָאס אִיז גָאר קֵיין בְּ
דַיינִיקֶע  דָאס  גִינוּמֶען  אָפּ  שׁוֹין  הָאסְט  דוּ  שׁוֹין.  גִינוּג  אַרוּם.  אַזוֹי  דִיךְ  עֶס  פִירִין 
טְרָאף הָאסְטוּ שׁוֹין אָפּ גִינוּמֶען( הַיינְט הֶער שׁוֹין אוֹיף זֵי נָאךְ צוּ  לוֹמֶר דַיין שְׁ )כְּ

יָאגִין. קוּם מִיט מִיר. וֶועסְטוּ קוּמֶען צוּ דַיין זַאךְ.

דֶער אֱמֶת'עֶר בֶּן מֶלֶךְ אִיז אַרָאפְּגֶעפַאלְן אִין עֲבֵירוֹת רַחֲמָנָא לִצְלָן, 
עֶר אִיז גֶעגַאנְגֶען שִׁיכּוּרְ'ן אוּן צוּ שְׁמוּץ פְּלֶעצֶער רַחֲמָנָא לִצְלָן - וַוייל 
עֶר אִיז גֶעוֶוען בְּרוֹגֶז אוֹיפְ'ן אֵייבֶּערְשְׁטְן פַארְוָואס הָאט דָאס פַּאסִירְט 
מֶענְטְשׁ  דֶעם  גֶעטְרָאפְן  הָאט  עֶר  בִּיז  וְכוּ',  אַנְטְלוֹיפְן  דַארְפְן  זָאל  עֶר 
פוּן וַואלְד, דֶער צַדִיק, הָאט אִים דֶער צַדִיק גֶעזָאגְט: "הֶער שׁוֹין אוֹיף 
דַיינֶע  נָאר  בְּהֵמוֹת,  קַיין  נִישְׁט  אִיז  דָאס  בְּהֵמוֹת,  דַיינֶע  נָאכְצוּיָאגְן 
עֲבֵירוֹת פִירְן דִיךְ אַזוֹי אַרוּם, גֶענוּג גֶעוֶוען, הֶער שׁוֹין אוֹיף, קוּם מִיט 

מִיר, וֶועסְטוּ אָנְקוּמֶען צוּ דַיין תִּיקוּן".

אִיז עֶר מִיט אִים גִיגַאנְגֶען. אוּן עֶר הָאט מוֹרָא גִיהַאט. מִיט אִים צוּ רֵיידִין 
עס וָוארִין אַזוֹי אַ מֶענְשׁ. טָאמֶער עֶפְנְט עֶר אוֹיף דָאס מוֹיל  אוּן צוּ פְרֶעגִין אִים עֶפֶּ

יגֶער קְנֶעכְט אַפִילוּ אַז זֵיי וֶועלִין קוּמֶען אִין יִישׁוּב אַרַיין. אוּן  אִים זַיין אֵיין אֵייבִּ
יז סֶע  רוֹיט בִּ יידֶע עֶסִין פוּן דֶעם זַאק בְּ רוֹיט. דְהַיינוּ זֵיי זָאלִין בֵּ ין בְּ עֶר זָאל אִים גֶעבִּ

וֶועט אוֹיס גֵיין.

דֶעם  גִיגַאנְגֶען  נָאךְ  זֶענֶען  אוּן  אֵיינֶעם  אִין  גִיגַאנְגֶען  זֶענֶען  יידֶע  בֵּ זֵיי  אוּן 
ן פוּן דֶעם וַואלְד. אוּן דֶער קְנֶעכְט אִיז אִים נָאךְ גִיגַאנְגֶען )דְהַיינוּ דֶער מֶענְשׁ  מֶענְשְׁ
גִיגַאנְגֶען  נָאךְ  אִיז  קְנֶעכְט.  אַ  זִיךְ פַארְקוֹיפְט פַאר  וָואס עֶר הָאט  פוּן דֶעם פֶערְד 
זֵיי  אוּן  גִיוֶוען.  קְנֶעכְט  זַיין  שׁוֹין  אִיז  עֶר  וָוארִין  הֵמוֹת  בְּ דִי  פוּן  ן  מֶענְשְׁ דֶעם  נָאךְ 
שׁוֹין  אִיז  דֶערְוַוייל  אוּן  וַואלְד(  דֶעם  פוּן  ן  מֶענְשְׁ דֶעם  גִיגַאנְגֶען  נָאךְ  זֶענֶען  יידֶע  בֵּ
יסִיל גְרִינְגֶער גִיוָוארִין )מַחְמַת עֶר הָאט גִיהַאט שׁוֹין אַ קְנֶעכְט( אַז עֶר הָאט  אִים אַבִּ
עס אַנְדֶערְשׁ טוּן. הָאט עֶר גִיהֵייסִין  עס אַ זַאךְ אָדֶער עֶפֶּ ין עֶפֶּ אדַארְפְט אוֹיף הֵייבִּ בַּ
עס טוּן. אוּן זֵיי זֶענֶען אִין  ין אָדֶער עֶפֶּ זַיין קְנֶעכְט אַז עֶר זָאל עֶס אִים אוֹיף הֵייבִּ
אֵיין  צוּ  גִיקוּמֶען  זֵיי  זֶענֶען  וַואלְד  דֶעם  פוּן  ן  מֶענְטְשְׁ דֶעם  גִיגַאנְגֶען  נָאךְ  אֵיינֶעם 
ין( הָאט  לֶענְג אוּן עֶקְדִישִׂ ים )דְהַיינוּ שְׁ ים וְעַקְרָבִּ אָרְט. וָואס דָארְט אִיז גִיוֶוען נְחָשִׁ
ן  חַד הָאט עֶר גִיפְרֶעגְט דֶעם מֶענְטְשְׁ רָאקִין. אוּן מַחְמַת פַּ ער גִישְׁ עֶר זִיךְ זֵייעֶר אִיבֶּ

ער גֵיין. פוּן דֶעם וַואלְד וִוי אַזוֹי וֶועלִין מִיר דָא אַרִיבֶּ

שְׁוֶוערֶע נִסְיוֹנוֹת

עֶר  עֶגְדִיסְן,  דִי שְׁלֶענְג אוּן  זִיךְ דֶערְשְׁרָאקְן פוּן  מֶלֶךְ הָאט  בֶּן  דֶער 
קֶענֶען  אִיךְ  וֶועל  אַזוֹי  "וִוי  וַואלְד:  פוּן  מֶענְטְשׁ  דֶעם  גֶעפְרֶעגְט  הָאט 
אַרִיבֶּערְגֵיין דִי שְׁלֶענְג?"; דָאס גֵייט דוּרְךְ אוֹיף יֶעדְן מֶענְטְשׁ, דִי שְׁלֶענְג 
אוּן עֶגְדִיסְן - דָאס אִיז דֶער 'סַמֶ"ךְ מֶ"ם' וָואס פְּרוּבִּירְט אַוֶועק צוּ רַייסְן 
דֶעם  גֶעפְרֶעגְט  מֶלֶךְ  בֶּן  דֶער  הָאט  אֵייבֶּערְשְׁטְן.  פוּנֶעם  מֶענְטְשׁ  דֶעם 
צַדִיק: "וִוי אַזוֹי וֶועל אִיךְ קֶענֶען זִיךְ דֶערְהַאלְטְן אִיבֶּער מַיינֶע שְׁוֶוערֶע 

אוּן בִּיטֶערֶע נִסְיוֹנוֹת?"

טוּבּ. אוּן  הָאט עֶר אִים גִיעֶנְפֶערְט. אֶלָא מַאי וִוי אַזוֹי וֶועסְטוּ אַרַיין אִין מַיין שְׁ
טֵייט אִין דֶער לוּפְטִין. טוּב וִוי זִי שְׁ הָאט אִים גְוִויזִין זַיין שְׁ

גֶעפְלוֹיגְן אִין דִי לוּפְטְן

דָאס אִיז אַ מוֹרָא'דִיגֶע שְׁטִיקְל, דָאס אִיז מַמָשׁ גֶעאֵייגְנְט פַאר שַׁבָּת 
חֲנוּכָּה; דָא אִיז מְרוּמָז דִי מַעֲשֶׂה וָואס מֶען פִירְט זִיךְ בַּיי אַנְשֵׁי שְׁלוֹמֵינוּ 
צוּ לֶערְנֶען אוּם שַׁבָּת חֲנוּכָּה, דֶעם סִיפּוּר וָואס דֶער רֶבִּי הָאט דֶערְצֵיילְט 
יִרְצֶה  וֶועלְן עֶס אִם  )חַיֵי מוֹהֲרַ"ן, סִימָן פה(, מִיר  פוּנֶעם אוֹרַח אוּן בַּעַל הַבַּיִת 
הַשֵׁם פָארְלֶערְנֶען בַּיי שָׁלֹשׁ סְעוּדוֹת, דִי מַעֲשֶׂה אִיז אַ מוֹרָא'דִיגֶע מַעֲשֶׂה, 
פִּלְאֵי פְּלָאִים וָואס עֶס לִיגְט אַלְץ אִין דִי מַעֲשֶׂה. דֶער רֶבִּי דֶערְצֵיילְט וִוי 
דֶער צַדִיק אִיז גֶעפְלוֹיגְן מִיטְ'ן בַּעַל הַבַּיִת אִין דִי לוּפְטְן, פְּלוּצְלִינְג זֶעט 
דֶער מֶענְטְשׁ וִוי עֶר אִיז אִין זַיין הוֹיז, עֶר עֶסְט אוּן טְרִינְקְט, דֶערְנָאךְ 
זֶעט עֶר וַוייטֶער וִוי עֶר פְלִיט אִין דִי לוּפְטְן, דֶערְנָאךְ זֶעט עֶר נָאכְאַמָאל 
וִוי עֶר אִיז אִין זַיין הוֹיז, דֶערְנָאךְ זֶעט עֶר וַוייטֶער וִוי עֶר פְלִיט אִין דִי 

לוּפְטְן.

אָט אִינְדֶערְהֵיים אוּן אָט בַּיים אֵייבֶּערְשְׁטְן...

אִיז מוֹהֲרָא"שׁ דָאס מַסְבִּיר, דֶער צַדִיק בְּרֶענְגְט אַ מֶענְטְשׁ צוּ אַזַא 
הוֹיכֶע דַרְגָה, דֶער מֶענְטְשׁ זָאל זַיין דָּבוּק צוּם אֵייבֶּערְשְׁטְן אֲפִילוּ וֶוען עֶר 
אִיז אוֹיסְגֶעמִישְׁט צְוִוישְׁן מֶענְטְשְׁן. דֶער רֶבִּי הָאט אַזַא כֹּחַ צוּ בְּרֶענְגֶען 
דֶעם מֶענְטְשׁ עֶר זָאל זַיין אוֹיסְגֶעמִישְׁט צְוִוישְׁן מֶענְטְשְׁן, מִיט זַיין וַוייבּ 
אוּן קִינְדֶער, מִיט זַיין פַּרְנָסָה, אָבֶּער זַיין מֹחַ אִיז בַּיים אֵייבֶּערְשְׁטְן, דֶער 
אִיז עֶר  אִיז אוֹיפְאֵיינְמָאל, אָט  אַלֶעס  אֵייבֶּערְשְׁטְן,  אִים צוּם  פְלִיט  מֹחַ 
בַּיים אֵייבֶּערְשְׁטְן אוּן אָט אִיז עֶר אִינְדֶערְהֵיים, אָט אִיז עֶר אִינְדֶערְהֵיים 

אוּן אָט אִיז עֶר בַּיים אֵייבֶּערְשְׁטְן!

מֶען אִיז אִין דִי לוּפְט

דָאס אִיז מְרוּמָז דָא אִין דִי מַעֲשֶׂה, דֶער צַדִיק וַוייזְט פַארְ'ן בֶּן מֶלֶךְ 
אַז 'זַיין שְׁטוּבּ אִיז אִין דִי לוּפְט', מֶען אִיז אִינְדֶערְהֵיים אָבֶּער מֶען פְלִיט 
אִין דִי לוּפְטְן; מֶען קֶען זַיין אִין שְׁטוּבּ, מִיט דִי וַוייבּ אוּן קִינְדֶער, אָבֶּער 

מֶען אִיז אִין דִי לוּפְט, מֶען אִיז דָּבוּק צוּם אֵייבֶּערְשְׁטְן.

ן פוּן דֶעם וַואלְד( אוּן  גִיגַאנְגֶען מִיט אִים )דְהַיינוּ מִיט דֶעם מֶענְשְׁ זֵיי  זֶענֶען 
טוּבּ  רַאכְט אִין זַיין שְׁ ער גְפִירְט. אוּן עֶר הָאט זֵיי אַרַיין גִיבְּ לוֹם אִיבֶּ שָׁ עֶר הָאט זֵיי בְּ

ין עֶסִין אוּן טְרִינְקֶען. אוּן אִיז אַוֶועק גִיגַאנְגֶען. אַרַיין. אוּן הָאט זֵיי גִיגֶעבִּ

מִיטְ'ן מֶענְטְשׁ פוּן וַואלְד

אַז מֶען אִיז זוֹכֶה מֶען גֵייט מִיטְ'ן מֶענְטְשׁ פוּן וַואלְד קֶען מֶען אִיבֶּער 
גֵיין אַלֶע שְׁוֶוערֶע נִסְיוֹנוֹת. דֶער מֶענְטְשׁ פוּן וַואלְד - דָאס אִיז דֶער רֶבִּי 
וָואס זָאגְט אוּנְז צוּ גֵיין אִין וַואלְד מַאכְן הִתְבּוֹדְדוּת, אַז מֶען גֵייט נָאךְ 
דֶעם רֶבִּי'ן, קֶען מֶען אַרִיבֶּער גֵיין אַלֶע שְׁלֶענְג, אַלֶע קְלִיפּוֹת אוּן אַלֶע 

נִסְיוֹנוֹת.

לִיגְט דָארְט אַן עֶירְקָאנְדִישָׁאן...

דָא אִין שְׁטֶעטְל אִיז דָאךְ מַמָשׁ אַ מְחַיֶה, וואוּ דוּ בִּיסְט - בִּיסְטוּ אִין 
וַואלְד, אֲפִילוּ וֶוען דוּ בִּיסְט אִין בֵּית הַמֶדְרָשׁ זֶעסְטוּ פוּן דִי פֶענְסְטֶער 
קַיין  דָא  נִישְׁט  אִיז  שְׁטָאט  אִין  גְרָאז.  אוּן  בֵּיימֶער  דִי  וַואלְד,  דֶעם 
פֶענְסְטֶער, אוּן דָארְט וואוּ עֶס אִיז שׁוֹין יָא דָא אַ פֶענְסְטֶער לִיגְט דָארְט 
אַן עֶירְקָאנְדִישָׁאן... אַז אַ מֶענְטְשׁ גֵייט נָאךְ דֶעם מֶענְטְשׁ פוּן וַואלְד, עֶר 
גֵייט נָאךְ דֶעם רֶבִּי'נְס עֵצָה פוּן הִתְבּוֹדְדוּת, עֶר רֶעדְט צוּם אֵייבֶּערְשְׁטְן, 
אַלֶע  עֶגְדִיסְן,  אַלֶע  שְׁלֶענְג,  אַלֶע  זַאכְן,  עֶרְגְסְטֶע  דִי  דוּרְכְגֵיין  עֶר  קֶען 

סַכָּנוֹת, אַלֶע נִסְיוֹנוֹת אוּן אַלֶע טֻמְאוֹת.

צוּ זִיךְ אִין שְׁטוּבּ

אוּן נִישְׁט נָאר דָאס, נָאר אַז מֶען פָאלְגְט דֶעם רֶבִּי'ן, בְּרֶענְגְט עֶר דִיךְ 
אַרַיין צוּ זִיךְ אִין שְׁטוּבּ - וָואס גֶעפוּנְט זִיךְ אִין דִי לוּפְט; אַזוֹי וִוי מִיר 
הָאבְּן שׁוֹין גֶעשְׁמוּעֶסְט פָארִיגֶע וָואךְ וָואס דָאס מֵיינְט, אַז אַ הוֹיז זָאל 
קֶענֶען מַצְלִיחַ זַיין, אִיז אַ זַאךְ וָואס שְׁטֵייט אִין דִי לוּפְט, דָאס אִיז אַ זַאךְ 
וָואס אִיז אוּמְמֶעגְלִיךְ; כְּדֵי עֶס זָאל זַיין שָׁלוֹם בַּיִת אִין אַ הוֹיז מוּז מֶען 
הָאבְּן דֶער צַדִּיק, דֶער מֶענְטְשׁ פוּן וַואלְד, וָואס לֶערְנְט אוֹיס דִי עֵצָה פוּן 

גֵיין אִין וַואלְד, נָאר אַזוֹי קֶען מֶען הָאבְּן שָׁלוֹם בַּיִת.

אַזוֹי וִוי אַ בּוּך בַּאשְׁרַייבּוּנְג...

בַּיי מֶענְטְשְׁן אִיז דִי גַאנְצֶע זַאךְ פוּן שָׁלוֹם בַּיִת גֶעוָוארְן אַ זַאךְ וָואס 
אִיז גֶעמַאכְט צוּ רֶעדְן דֶערְפוּן, אַ זַאךְ וָואס אִיז גֶעמַאכְט צוּ מַאכְן גֶעלְט 
נִישְׁט  אִיז עֶס  אִין מְצִיאוּת  בִּיזְנֶעס, אָבֶּער  אַ  גֶעוָוארְן  אִיז  דֶערְפוּן, עֶס 
דָא. אִיךְ הָאבּ שׁוֹין אַסַאךְ גֶערֶעדְט מִיט מֶענְטְשְׁן וָואס זָאגְן, "עֶס אִיז 
לִיבּ,  זִיךְ  הָאט  מֶען  אַז  רֶעדְט  מֶען  בַּיִת!  שָׁלוֹם  וִוי  זַאךְ  אַזַא  דָא  נִישְׁט 
וִוי  דָאס אִיז בְּלוֹיז אַ דִמְיוֹן, אַ פַאנְטַאזְיֶע, אַ חָלוֹם, עֶס אִיז סְתַּם אַזוֹי 
אַ בּוּך בַּאשְׁרַייבּוּנְג וָואס דֶערְצֵיילְט פוּן צְוֵויי מֶענְטְשְׁן וָואס הָאבְּן זִיךְ 
גֶעטְרָאפְן אִין אַ וַואלְד אוּן הָאבְּן זִיךְ לִיבּ גֶעהַאט אֵיינֶער דֶעם אַנְדֶערְן... 
עֶס אִיז נִישְׁט דָא אַזַא זַאךְ, קֵיינֶער הָאט זִיךְ נִישְׁט לִיבּ, בַּיי מִיר אַרְבֶּעט 
עֶס נִישְׁט, בַּיי מַיין טַאטֶע אַרְבֶּעט עֶס נִישְׁט, בַּיי מַיין שְׁוֶוער אַרְבֶּעט עֶס 
נִישְׁט, אִיךְ וֶועל שׁוֹין זִיכֶער נִישְׁט הָאבְּן קַיין שָׁלוֹם בַּיִת!" - דָאס אַלֶעס 
אִיז טַאקֶע רִיכְטִיג וִוילַאנְג מֶען הָאט נִישְׁט קַיין צַדִיק, צוּ קֶענֶען לֶעבְּן 
אִין שְׁטוּבּ אִיז אַ זַאךְ וָואס שְׁטֵייט אִין דִי לוּפְט, מֶען קֶען נִישְׁט אָנְקוּמֶען 
דֶערְצוּ, אָבֶּער אַז מֶען קוּמְט צוּם צַדִיק, וַוייזְט עֶר וִוי זַיין שְׁטוּבּ שְׁטֵייט 
אוֹיךְ אִין דִי לוּפְט, אָבֶּער אַז מֶען גֵייט נָאךְ דֶעם צַדִיק גֶעבְּט עֶר דֶעם 
מֶענְטְשׁ צוּ עֶסְן אוּן צוּ טְרִינְקֶען, דֶער רֶבִּי וֶועט דִיר גֶעבְּן אַ וֶועג וִוי אַזוֹי 

צוּ הָאבְּן אַ חַיִים טוֹבִים מִיט דַיין וַוייבּ אוּן קִינְדֶער.

אַ מֶענְטְשׁ קֶען רֶעדְן צוּם אֵייבֶּערְשְׁטְן?!

דֶער רֶבִּי הָאט אוּנְז אוֹיסְגֶעלֶערְנְט אַזַא גוּטֶע עֵצָה וִוי אַזוֹי צוּ הָאבְּן אַ 
חַיִים טוֹבִים אוֹיף דִי וֶועלְט מִיט דִי וַוייבּ אוּן קִינְדֶער, דָאס אִיז דִי עֵצָה 
וַוייטֶע  אַ  זֵייעֶר  זֵייעֶר  עֶס  אִיז  וֶועלְט  דִי  בַּיי  וְהִתְבּוֹדְדוּת';  'תְּפִלָה  פוּן 
זַאךְ, מֶענְטְשְׁן קוּקְן עֶס אָן: "אַ מֶענְטְשׁ קֶען רֶעדְן צוּם אֵייבֶּערְשְׁטְן?!" 
וָואס בַּיי אוּנְז אִיז פָּשׁוּט, וָואס בַּיי אוּנְז אִיז וִוי לוּפְט צוּם אָטֶעמֶען, אִיז 

בַּיי אַנְדֶערֶע אַזוֹי וַוייט.

אֶפְשָׁר בֶּעטְסְטוּ אוֹיךְ פַאר מִיר

אַז מֶען קֶען בֶּעטְן  דִי זַאךְ פוּן תְּפִלָה,  אַ מֶענְטְשׁ הֶערְט  וֶוען סְתַּם 
אֵייגֶענֶע שְׁפְּרַאךְ, עֶר הֶערְט  דִי  וִויל אוֹיף  וָואס מֶען  אֵייבֶּערְשְׁטְן  דֶעם 

דֶער  אוּן  אֵייבֶּערְשְׁטְן  דֶעם  גֶעבֶּעטְן  הָאבּ  "אִיךְ  תְּפִלָה,  פוּן  מַעֲשֶׂה  אַ 
"אֶפְשָׁר  בֶּעטְן:  דִיר  עֶר  וֶועט  גֶעהָאלְפְן",  מִיךְ  הָאט  אֵייבֶּערְשְׁטֶער 
בֶּעטְסְטוּ אוֹיךְ פַאר מִיר", עֶר כַאפְּט אֲפִילוּ נִישְׁט אַז עֶר קֶען עֶס אוֹיךְ 
טוּן, בַּיי אִים אִין קָאפּ אִיז בֶּעטְן דֶעם אֵייבֶּערְשְׁטְן אַזַא וַוייטֶע זַאךְ. וָואס 

אִיז? טוּ עֶס דוּ אַלֵיינְס, עֶפְן דַיין מוֹיל אוּן בֶּעט דֶעם אֵייבֶּערְשְׁטְן!

זִיךְ נִישְׁט מִישְׁן אִין מַיין הִתְבּוֹדְדוּת

פוּן  עֵצָה  דִי  פוּן  יָא  שׁוֹין  וֵוייסְט  מֶען  וָואס  בְּרֶסְלֶב  אִין  אֲפִילוּ  אוּן 
'תְּפִלָה וְהִתְבּוֹדְדוּת', דַארְף מֶען אוֹיךְ הָאבְּן אַ זְכִיָה צוּ וִויסְן אַז מֶען קֶען 
לֶעבְּן דֶערְמִיט צוּם טָאג טֶעגְלִיכְן לֶעבְּן, נִישְׁט נָאר בֶּעטְן אוֹיף מַדְרֵיגוֹת; 
פוּן  זַאךְ  דִי  אוּנְז  אִין  אַרַיינְגֶעבְּרֶענְגְט  הָאט  לִבְרָכָה  זִכְרוֹנוֹ  מוֹהֲרָא"שׁ 
בֶּעטְן דֶעם אֵייבֶּערְשְׁטְן וָואס דוּ דַארְפְסְט, קֵיינֶער קֶען זִיךְ נִישְׁט מִישְׁן 
אִין מַיין הִתְבּוֹדְדוּת. אַזוֹי הָאבּ אִיךְ גֶעהֶערְט פוּן מוֹהֲרָא"שׁ אַלֶע יָארְן; 
זֵייעֶר אִינְטֶערֶעסַאנְט אַז עֶס אִיז גֶעוֶוען חֲבֵרִים דָא אִין 'הֵיכַל  עֶס אִיז 
הַקוֹדֶשׁ' וָואס הָאבְּן גֶעשְׁרִיגְן אַז דָאס אִיז עֶפֶּעס נֵייעֶ זַאכְן, כְּאִילוּ מֶען 
הָאט דָא מְחַדֵּשׁ גֶעוֶוען אַ אַנְדֶערֶע סָארְט הִתְבּוֹדְדוּת... דָאס הָאבּ אִיךְ 

גֶעהֶערְט יֶעדְן לֵיל שִׁישִׁי פוּן מוֹהֲרָא"שׁ זְכוּתוֹ יָגֵן עָלֵינוּ.

דָאס אִיז יֶעצְט דַיין אֱמֶת

דֶעם  בֶּעסְט  דוּ  שָׁאד  "אַ  חוֹזֶק:  מַאכְן  מֶענְטְשְׁן  הֶערְן  קֶען  מֶען 
אֵייבֶּערְשְׁטְן  דֶעם  בֶּעטְן  דָאךְ  קֶענְסְט  דוּ  'גַשְׁמִיוּת',  אוֹיף  אֵייבֶּערְשְׁטְן 
אַנְדֶערְשׁ  אוּנְז  הָאט  לִבְרָכָה  זִכְרוֹנוֹ  נָתָן  רֶבִּי  אָבֶּער  'רוּחָנִיּוּת'"...  אוֹיף 
זִיךְ  הָאט  עֶר  נָתָן,  רֶבִּי  צוּ  אִיד  אַ  אַמָאל  גֶעקוּמֶען  אִיז  עֶס  גֶעלֶערְנְט; 
נָתָן  רֶבִּי  אִים  הָאט  פַּרְנָסָה,  קַיין  נִישְׁט  הָאט  עֶר  אַז  אוֹיסְגֶערֶעדְט 
גֶעפְרֶעגְט צִי עֶר אִיז זִיךְ מִתְבּוֹדֵד, צִי עֶר רֶעדְט צוּם אֵייבֶּערְשְׁטְן, הָאט 
עֶר גֶעעֶנְטְפֶערְט: "יָא, אִיךְ מַאךְ יֶעדְן טָאג הִתְבּוֹדְדוּת", פְרֶעגְט אִים רֶבִּי 
נָתָן: "וָואס בֶּעטְסְטוּ?" זָאגְט עֶר: "אִיךְ בֶּעט דֶעם אֵייבֶּערְשְׁטְן אִיךְ זָאל 
זוֹכֶה זַיין צוּ מַדְרֵיגוֹת וְכוּ'", הָאט אִים רֶבִּי נָתָן גֶעזָאגְט: "נֵיין, בֶּעט דֶעם 
אֵייבֶּערְשְׁטְן וָואס עֶס בַּאדֶערְט דִיךְ, וָואס עֶס לִיגְט דִיר אִין הַארְץ, אַז 
דוּ הָאסְט נִישְׁט קַיין פַּרְנָסָה - זָאל דָאס זַיין דַיין הִתְבּוֹדְדוּת, דָאס זָאל 
זַיין דַיינֶע דִיבּוּרִים צוּם אֵייבֶּערְשְׁטְן, וַוייל דָאס אִיז יֶעצְט דַיין אֱמֶת"; 
דֶער אֵייבֶּערְשְׁטֶער הֶערְט צוּ אַלֶע תְּפִילוֹת אַזוֹי וִוי עֶס שְׁטֵייט )תְּהִלִים קמה, 
יח(: "קָרוֹב ה' לְכָל קֹרְאָיו", אָבֶּער נָאךְ מֶער נֶעמְט דֶער אֵייבֶּערְשְׁטֶער 

אָן - "לְכֹל אֲשֶׁר יִקְרָאֻהוּ בֶאֱמֶת" - דִי תְּפִילוֹת וָואס אִיז מִיט אַן אֱמֶת.

בֶּעט וָואס אִיז יֶעצְט נוֹגֵעַ

גֵייט אִין גַאס, אוּן עֶר בַּאקוּמְט אַן  מוֹהֲרָא"שׁ זָאגְט, אַז אַ מֶענְטְשׁ 
הִתְעוֹרְרוּת צוּ רֶעדְן צוּם אֵייבֶּערְשְׁטְן, זָאל עֶר בֶּעטְן דֶעם אֵייבֶּערְשְׁטְן: 
"רִבּוֹנוֹ שֶׁל עוֹלָם הֶעלְף מִיךְ אִיךְ וִויל זַיין אַן עֶרְלִיכֶער אִיד, הֶעלְף מִיךְ 
אִיךְ זָאל זִיךְ קֶענֶען הִיטְן מַיינֶע אוֹיגְן", יֶעצְט בֶּעט נִישְׁט: "רִבּוֹנוֹ שֶׁל 
עוֹלָם אִיךְ וִויל עֶנְדִיגְן שַׁ"ס"... דוּ בִּיסְט דָאךְ יֶעצְט אִין גַאס, דַארְפְסְטוּ 
דָאךְ הָאבְּן רַחֲמֵי שָׁמַיִם צוּ קֶענֶען הִיטְן דַיינֶע אוֹיגְן, בֶּעט וָואס אִיז יֶעצְט 

נוֹגֵעַ.

אוֹיפְ'ן קָאוּטְשׁ טוֹיט דֶעפְּרֶעסְט

סְפָרִים  אִין  זִיצְן  וֶועסְט  אִינְדֶערְהֵיים, דוּ  זַיין  וֶועסְט  וֶוען דוּ  בַּאלְד 
טוֹיט  אוֹיסְגֶעלָאשְׁן,  אִינְגַאנְצְן  )סָאפֶע(  קָאוּטְשׁ  אוֹיפְ'ן  אָדֶער  שְׁטוּבּ 
דֶעפְּרֶעסְט, זָאלְסְטוּ זָאגְן צוּם אֵייבֶּערְשְׁטְן: "רִבּוֹנוֹ שֶׁל עוֹלָם פַארְוָואס 
בִּין אִיךְ אַזוֹי דֶעפְּרֶעסְט? אִיךְ וִויל עֶנְדִיגְן שַׁ"ס!" אוּן גֵיי צוּם שַׁאנְק 
אוּן נֶעם אַרוֹיס אַ גְמָרָא, הֵייבּ אָן זָאגְן דַפִים גְמָרָא. אַ אִינְגֶערְמַאן וָואס 
הָאט חֲתוּנָה גֶעהַאט, עֶר אִיז שׁוֹין גֶעקוּמֶען אוּן גֶעגַאנְגֶען, עֶר הָאט שׁוֹין 
אַלֶעס גֶעהַאט, וָואס זִיצְטוּ אוֹיפְ'ן קָאוּטְשׁ, שְׁטֶעל זִיךְ אוֹיף, נֶעם אַרוֹיס 
דִי  עֶנְדִיגְסְט  אַ מַסֶכֶת בְּרָכוֹת, הֵייבּ אָן לֶערְנֶען אַ דַף נָאךְ דַף, בִּיז דוּ 

מַסֶכְתָּא, דֶערְנָאךְ גֵיי וַוייטֶער צוּ נָאךְ אַ מַסֶכְתָּא א.א.וו.

בַּעַל חוֹב פַאר זִיךְ אַלֵיין

דֶעם  "בֶּעט  מֶענְטְשׁ:  דֶעם  פַאר  גֶעזָאגְט  נָתָן  רֶבִּי  הָאט  דָאס 

אַ  אַז  אֱמֶת";  דַיין  יֶעצְט  אִיז  דָאס  וַוייל  פַּרְנָסָה,  אוֹיף  אֵייבֶּערְשְׁטְן 
אִינְגֶערְמַאן מוּטְשֶׁעט זִיךְ אִין פַּרְנָסָה, זָאל עֶר בֶּעטְן דֶעם אֵייבֶּערְשְׁטְן: 
"הֵיילִיגֶער בַּאשֶׁעפֶער אִיךְ דַארְף פַּרְנָסָה", "הֵיילִיגֶער בַּאשֶׁעפֶער אִיךְ 
דַארְף בַּאצָאלְן חוֹבוֹת". מֶען טָאר נִישְׁט בָּארְגְן גֶעלְט, דֶער רֶבִּי הָאט 
גֶעזָאגְט )שִׂיחוֹת הָרַ"ן, סִימָן קכב(: "מוּטָב שֶׁיִּהְיֶה בַּעַל חוֹב לְעַצְמוֹ מִלִּהְיוֹת בַּעַל 
חוֹב לַאֲחֵרִים", אַ מֶענְטְשׁ זָאל עֶנְדֶערְשׁ זַיין אַ בַּעַל חוֹב פַאר זִיךְ אַלֵיין 

וִוי צוּ זַיין אַ בַּעַל חוֹב פַאר אַ צְוֵוייטְן.

בָּארְגְן גֶעלְט פַאר דִי שַׁבָּת הִתְוַועַדוּת

אַ אִינְגֶערְמַאן הָאט מִיר גֶעפְרֶעגְט צִי עֶר קֶען בָּארְגְן גֶעלְט כְּדֵי צוּ 
קֶענֶען קוּמֶען צוּם 'שַׁבָּת הִתְוַועַדוּת', הָאבּ אִיךְ אִים גֶעעֶנְטְפֶערְט )אִין 
אַ בְּרִיוו, עֲצָתוֹ אֱמוּנָה פַּרְשַׁת מִקֵץ(: חַס וְשָׁלוֹם! מֶען טָאר נִישְׁט בָּארְגְן 
גֶעלְט פַאר דִי שַׁבָּת הִתְוַועַדוּת, אַז דוּ וִוילְסְט קוּמֶען, דוּ זוּכְסְט אַ פְּלַאץ 
אַרוֹיסְצוּגֵיין אוֹיף שַׁבָּת וואוּ דוּ וֶועסְט הָאבְּן אַבִּיסְל חִיזוּק, דוּ וִוילְסְט 
זַיין צוּזַאמֶען מִיט אַנְשֵׁי שְׁלוֹמֵינוּ - אַז דוּ הָאסְט גֶעלְט קֶענְסְטוּ קוּמֶען, 
אָבֶּער אַז דוּ הָאסְט נִישְׁט קַיין גֶעלְט - זָאלְסְטוּ חַס וְשָׁלוֹם נִישְׁט בָּארְגְן 
בָּארְגְן  מֶען  מֶעג  אַזוֹי  וִוי  הָאבְּן חוֹבוֹת?  מֶען  מֶעג  אַזוֹי  וִוי  גֶעלְט.  קַיין 
גֶעלְט?! אֵיינְמָאל הָאט מוֹהֲרָא"שׁ גֶעהֵייסְן בָּארְגְן גֶעלְט, כְּדֵי צוּ קוּמֶען 
קַיין אוּמַאן אוֹיף רֹאשׁ הַשָׁנָה, אָבֶּער צוּ קוּמֶען צוּם שַׁבָּת הִתְוַועַדוּת - 

טָאר מֶען נִישְׁט בָּארְגְן.

זִיץ בַּיי דִי לִיכְט אוּן בֶּעט

דַיין  יִשְׁמְרֵינוּ אִיז דָאס  אַרַיינְגֶעפַאלְן אִין חוֹבוֹת הַשֵׁם  אַז דוּ בִּיסְט 
דֶעם  בֶּעטְן  דַארְפְסְטוּ  דֶעם  אוֹיף  אֱמֶת,  דַיין  יֶעצְט  אִיז  דָאס  נְקוּדָה, 
אִיבֶּער  זִיךְ  דֶעק  הָאָרוֹן',  'פְּתִיחַת  בַּיי  סֵיי  אִימֶער,  וֶוען  אֵייבֶּערְשְׁטְן, 
הָאבּ  אִיךְ  שֶׁל עוֹלָם  "רִבּוֹנוֹ  אֵייבֶּערְשְׁטְן:  פַארְ'ן  זָאג  אוּן  טַלִית  מִיטְ'ן 
חוֹבוֹת, אִיךְ וִויל בַּאצָאלְן מַיינֶע חוֹבוֹת", אוּן אוֹיךְ בַּיי דִי חֲנוּכָּה לִיכְט, 
זִיץ בַּיי דִי לִיכְט אוּן בֶּעט דֶעם אֵייבֶּערְשְׁטְן: "רִבּוֹנוֹ שֶׁל עוֹלָם אִיךְ בִּין 
אַ בַּעַל חוֹב, אִיךְ דַארְף בַּאצָאלְן מַיינֶע חוֹבוֹת, אִיךְ הָאבּ נִישְׁט קַיין 

מְנוּחָה, הֶעלְף מִיךְ אִיךְ זָאל אַלֶעס קֶענֶען בַּאצָאלְן". 

אַ גַנָב מִיט וַוייסֶע זָאקְן...

אַז דוּ הָאסְט חוֹבוֹת גֵיי הֲפָצָה, נֶעם אַ פֶּעקְל קוּנְטְרֵסִים אוּן גֵיי אַרוּם 
בַּיי דִי הַייזֶער נָאךְ גֶעלְט, וֶועסְטוּ צוּבִּיסְלֶעךְ קֶענֶען בַּאצָאלְן אַלֶע דַיינֶע 
חוֹבוֹת; מֶען קֶען זַיין אַ גַנָב מִיט וַוייסֶע זָאקְן, מִיט אַ וַוייסֶע וֶועסְטְל, 
מִיט פֶּעפֶּעטֶע הוֹיזְן אוּן מִיט סְטְרָאקֶעס... אַ שֵׁיינֶער, זַיידֶענֶער גַנָב... וִוי 
אַזוֹי מֶעגְסְטוּ קוֹיפְן צוּפְרִי אַ קַאוֶוע אִין גְרָאסֶערִי וֶוען דוּ בִּיסְט שׁוּלְדִיג 
גֶעלְט פַאר מֶענְטְשְׁן? גַנָב וְגַזְלָן! דוּ קֶענְסְט נִישְׁט טְרִינְקֶען קַאוֶוע אִין 
בֵּית הַמֶדְרָשׁ?! וִוי אַזוֹי מֶעגְסְטוּ קוֹיפְן אַ סֶענְדְוִויטְשׁ אִין גְרָאסֶערִי וֶוען 

דוּ בִּיסְט שׁוּלְדִיג גֶעלְט פַאר מֶענְטְשְׁן?!

קַאוֶוע, פְרִישְׁטָאג, סָאשִׁ"י...

מֶען קֶען זִיךְ פִירְן זִיךְ וִוי שֵׁיינֶע אִידְן, זִיצְן אִין בֵּית הַמֶדְרָשׁ, גֵיין צוּ 
'שַׁבָּת הִתְוַועַדוּת', זִיךְ קוֹיפְן אִין גְרָאסֶערִי קַאוֶוע, פְרִישְׁטָאג, סָאשִׁ"י, 
אִין דִי צַייט וָואס דוּ בִּיסְט שׁוּלְדִיג גֶעלְט פַאר אַנְדֶערֶע, וִוי אַזוֹי הָאסְטוּ 

מְנוּחָה וֶוען דוּ קוּמְסְט גֶעלְט פַאר מֶענְטְשְׁן?!

וואוּ צוּ גֵיין הֲפָצָה

שׁוּלְדִיג  שׁוֹין  דָאךְ  בִּין  אִיךְ  בַּאצָאלְן,  עֶס  אִיךְ  קֶען  אַזוֹי  וִוי  אֵיי, 
'הוּנְדֶערְט טוֹיזְנְט דָאלֶער' פַאר מֶענְטְשְׁן? - מֶען קֶען אַלֶעס בַּאצָאלְן, 
נֶעם אַ פֶּעקְל סְפָרִים, גֵיי יֶעדֶע נַאכְט הֲפָצָה, וֶועסְטוּ זֶען אַז דוּ וֶועסְט 
אַהֵיימְקוּמֶען מִיט גֶעלְט. אֲפִילוּ דִי אִינְגֶעלַייט וָואס וואוֹינֶען אִין שְׁטֶעטְל 
הוּנְדֶערְטֶער  דָא  זֶענֶען  שַׁבָּת  יֶעדְן  הֲפָצָה,  גֵיין  צוּ  וואוּ  אוֹיךְ  הָאבְּן 
מִשְׁפָּחוֹת אָדֶער גָאר טוֹיזְנְטֶער מִשְׁפָּחוֹת וָואס קוּמֶען אַרוֹיס אוֹיף שַׁבָּת, 
וִוינְטֶער  הָאבְּן  מֶענְטְשְׁן  דִי  אִידְן,  מִיט  פוּל  אִיז  מַאוּנְטֶענְס  גַאנְצֶע  דִי 
גִּלְיוֹן",  שֵׁיינֶע  אַ  הָאסְטוּ  "דָאס  זָאג:  הֲפָצָה,  זֵיי  צוּ  אַרוּם  גֵיי  הַייזֶער, 
"דָא הָאסְט אַ שֵׁיינֶע סֵפֶר", אוּן בֶּעט צְדָקָה 'פַאר אַן אָרֶעמֶע מִשְׁפָּחָה'.



ד

אַרַיינְלֵייגְן אִין דִי וַוייבְּ'ס בֶּערְזְל

פַארְשְׁטֵייט זִיךְ אַז אַבִּיסְל גֶעלְט דַארְף מֶען אַרַיינְלֵייגְן אִין דִי וַוייבְּ'ס 
בֶּערְזְל, דָאס אִיז זֵייעֶר וִויכְטִיג, דִי וַוייבּ זָאל אַלְץ הָאבְּן אַפָּאר דָאלֶער 
אִין טַאשׁ; מוֹהֲרָא"שׁ בְּרֶענְגְט אִין אֲשֶׁר בַּנַחַל וָואס דִי הֵיילִיגֶע חֲכָמִים 
מִיַּד  בֵּיתָהּ  בְּתוֹךְ  תְּבוּאָה  לָהּ  שֶׁאֵין  כִּיוָן  "אִשָּׁה  טז(:  )תְּמוּרָה  זָאגְן 
דִי  הוֹיבְּט  שְׁטוּבּ,  אִין  עֶסְן  דָאס  אוֹיס  זִיךְ  לָאזְט  עֶס  נָאר  וִוי  צוֹעֶקֶת", 
פְרוֹי גְלַייךְ אָן צוּ שְׁרֵייעֶן; אַלֶע טַעֲנוֹת הֵייבְּט זִיךְ אָן וֶוען עֶס אִיז נִישְׁט 
דָא קַיין עֶסְן אִינְדֶערְהֵיים, וֶוען אַ פְרוֹי הָאט נִישְׁט קַיין גֶעלְט צוּ קוֹיפְן 
עֶסְן, דִי פְרִידְזְשֶׁעדֶער אִיז לֵיידִיג פוּן עֶסְן - דַאן הֵייבְּט זִי אָן וֵויינֶען, 
עֶס וֶוערְט אוֹיס שְׁטוּבּ אוּן אוֹיס לֶעבְּן, דֶערְפַאר גֶעבּ אִיר גֶעלְט אֲפִילוּ 
זִי דַארְף עֶס נִישְׁט אוֹיף יֶעצְט, זָאל עֶס לִיגְן בַּיי אִיר אִין קֶעשֶׁענֶע, אַ 
פוּפְצִיגֶער, אַ הוּנְדֶערְטֶער, כְּדֵי וֶוען זִי וֶועט עֶפֶּעס דַארְפְן זָאל זִי הָאבְּן 

דָאס גֶעלְט.

בַּאצָאלְן חוֹבוֹת צוּבִּיסְלֶעךְ

דַיינֶע  בַּאצָאל  גֶעלְט  אִיבְּרִיגֶע  דִי  מִיט  גְרָאסֶערִי  אִין  גֵיי  נָאכְדֶעם 
חוֹבוֹת; אַוַודַאי קֶען מֶען נִישְׁט בַּאצָאלְן טוֹיזְנְט דָאלֶער אוֹיף אֵיינְמָאל, 
נִישְׁט  שׁוֹין  בִּיסְטוּ  יֶעצְט  דָאלֶער,  צֶען  פִינֶעוֶוער,  אַ  אַרַיין  לֵייג  אָבֶּער 
הוּנְדֶערְט  "נַיין  שׁוּלְדִיג  נָאר  בִּיסְטוּ  יֶעצְט  דָאלֶער,  "טוֹיזְנְט"  שׁוּלְדִיג 

נַיינְצִיג" דָאלֶער, אַזוֹי קֶען מֶען בַּאצָאלְן חוֹבוֹת צוּבִּיסְלֶעךְ.

אַפָּאר דָאלֶער

גֶעלוֹיבְּט דֶעם אֵייבֶּערְשְׁטְן אַז אִיךְ הָאבּ נָאךְ קֵיינְמָאל נִישְׁט גֶעבָּארְגְט 
זָאל  אֵייבֶּערְשְׁטֶער  דֶער  פְּרִיוַואט,  מִיר  פַאר  מֶענְטְשְׁן  פוּן  גֶעלְט  קַיין 
הֶעלְפְן וַוייטֶער, אָבֶּער פַאר דִי יְשִׁיבָה בָּארְג אִיךְ גֶעלְט צוּ קֶענֶען בּוֹיעֶן 
מוֹסְדוֹת הַתּוֹרָה וְכוּ', וִוי אַזוֹי בַּאצָאל אִיךְ דָאס גֶעלְט? אִיךְ גֶעבּ צוּרִיק 
דִי  בַּאצָאל  אִיךְ  בִּיז  דָאלֶער  אַפָּאר  נָאךְ  דָאלֶער אוּן  אַפָּאר  צוּבִּיסְלֶעךְ, 

גַאנְצֶע חוֹב.

טִיקֶעטְס קַיין אוּמַאן קָרוֹב צוּ $12,000

דִי זֶעלְבֶּע זַאךְ טוּ אִיךְ בְּנוֹגֵעַ טִיקֶעטְס קַיין אוּמַאן אוֹיף רֹאשׁ הַשָׁנָה, 
בָּרוּךְ הַשֵׁם אַז אִיךְ פָאר קַיין אוּמַאן מִיט מַיינֶע קִינְדֶער; הֵיי יָאר וֶועט 
צוּ  קָרוֹב  אוֹיס  מִיר  עֶס  קוּמְט   ,$1800 קָאסְטְן  סְטַאפּ  אַ  אָן  טִיקֶעט  אַ 
$12,000! וִוי אַזוֹי וֶועל אִיךְ הָאבּ הָאבְּן עֶרֶב רֹאשׁ הַשָׁנָה דֶעם רִיזְן סוּמֶע, 
אַ צֶענֶער,  גֶעלְט,  עֶפֶּעס  אִיךְ הָאבּ  וֶוען  אִיךְ צוּבִּיסְלֶעךְ,  גֶעבּ  דֶערְפַאר 
אַ צְוָואנְצִיגֶער, גֶעבּ אִיךְ עֶס פַארְ'ן טְרֶעוְול אַגֶענְט, אִיךְ הָאבּ דִי וָואךְ 
דִי  פוּן  חֶשְׁבּוֹן  אוֹיפְ'ן  גֶעגֶעבְּן  גְלַייךְ  עֶס  אִיךְ  הָאבּ   - גֶעלְט  בַּאקוּמֶען 
טִיקֶעטְס קַיין אוּמַאן, אַזוֹי קוּמְט מֶען אָן צוּ בַּאצָאלְן גְרֶעסֶערֶע הוֹצָאוֹת.

דִי קָאפּ קֶען אֲפִילוּ זַיין לֵיידִיג...

קֶענְסְטוּ  חוֹבוֹת  דַיינֶע  בַּאצָאלְט  נִישְׁט  הָאסְט  דוּ  לַאנְג  וִוי  אָבֶּער 
נִישְׁט שְׁפִּילְן עוֹשֶׁר, זִיךְ קוֹיפְן קַאוֶוע'ס אִין גְרָאסֶערִי וְכַדוֹמֶה; דָא אִין 
קַאוֶוע,  פַארְקוֹיפְט  וָואס  אֵיינֶער  דָא  נִישְׁט  דֶערְוַוייל  בִּיז  אִיז  שְׁטֶעטְל 
אָבֶּער אִין וִוילְיַאמְסְבּוּרְג אִיז דָא אַ וֶועג וִוי אַזוֹי מֶען שְׁטֶעלְט זִיךְ אַהֶער 
אַלְס עוֹשֶׁר, מֶען לֵייגְט דִי שַׁאל אוֹיף דִי פְּלֵייצֶע אוּן מֶען גֵייט אִין גַאס 
מִיט אַ קַאוֶוע אִין דִי הַאנְט, דִי קַאוֶוע אִיז פַארְמַאכְט מִיט אַ דֶעקְל, דִי 
קָאפּ קֶען אֲפִילוּ זַיין לֵיידִיג... דָאס אִיז אַ וֶועג פוּן בִּיזְנֶעס... אָבֶּער אַז 
דוּ בִּיסְט שׁוּלְדִיג גֶעלְט פַאר מֶענְטְשְׁן פַארְוָואס קוֹיפְסְטוּ אַ קַאוֶוע, דָאס 
קָאסְט דָאךְ עֶטְלִיכֶע דָאלֶער, גֵיי צוּ דַיין בַּעַל חוֹב אוּן בַּאצָאל אַבִּיסְל 

אוֹיף אַמָאל.

עַל מְנָת שֶּׁתַּעֲלֶה לְרָקִיעַ

רֶבִּי'ן, עֶס  הֵיילִיגְן  וָואס מִיר הָאבְּן בַּאקוּמֶען פוּן  וֶועג  דִי  אִיז  דָאס 
קוּקְט אוֹיס וִוי דַיין צָרָה שְׁטֵייט אִין דִי לוּפְט, עֶס אִיז נִישְׁט דָא דֶערוֹיף 
קַיין עֵצָה, עֶס אִיז 'עַל מְנָת שֶּׁתַּעֲלֶה לָרָקִיעַ', עֶס אִיז אוּמְמֶעגְלִיךְ, בֶּעט 

דֶעם אֵייבֶּערְשְׁטְן וֶועסְטוּ גֶעהָאלְפְן וֶוערְן.

אַוֶועק וַוארְפְן מַיין שֵׂכֶל הַמְּדֻמֶּה

הִימְל  אַ  וִוי  אוֹיס  קוּקְט  עֶס  בַּיִת',  'שָׁלוֹם  מִיט  אִיז  זַאךְ  זֶעלְבֶּע  דִי 
נִישְׁט  קֶען  מֶען  וָואס  צוּ  זַאךְ  אַ  לוּפְט,  דִי  אִין  אִיז  וָואס  זַאךְ  אַ  זַאךְ, 
צוּקוּמֶען, אָבֶּער אַז מֶען פָאלְגְט דֶעם רֶבִּי'ן, מֶען בֶּעט דֶעם אֵייבֶּערְשְׁטְן: 
מַיין  וַוארְפְן  אַוֶועק  זָאל שׁוֹין  אִיךְ  מִיר  הֶעלְף  בַּאשֶׁעפֶער  "הֵיילִיגֶער 
אִיךְ  אַלֵיינְס,  גָארְנִישְׁט  אִיךְ פַארְשְׁטֵיי  וִויסְן  זָאל  אִיךְ  הַמְּדֻמֶּה,  שֵׂכֶל 
הָאט  רֶבִּי  דֶער  אַז  זָאגְן,  צַדִיקִים  וָואס  וִוי  בֶּעסֶער  נִישְׁט  פַארְשְׁטֵיי 
גֶעהֵייסְן מֶען זָאל מְכַבֵּד זַיין דִי וַוייבּ - זָאל אִיךְ אִיר מְכַבֵּד זַיין, אַז 
דֶער רֶבִּי זָאגְט 'טַעֲנָה נִישְׁט מִיט אִיר' - זָאל אִיךְ זִיךְ נִישְׁט טַעֲנָה'נֶען 
מִיט אִיר, אַז דֶער רֶבִּי הֵייסְט גֶעבְּן גוּטֶע וֶוערְטֶער אִין שְׁטוּבּ - זָאל 
אִיךְ גֶעבְּן גוּטֶע וֶוערְטֶער; הֶעלְף מִיר אִיךְ זָאל גָארְנִישְׁט וֶועלְן נָאר טוּן 

דַיין וִוילְן", - דַאן הָאט מֶען אַ שֵׁיינֶע לֶעבְּן מִיט דִי וַוייבּ אוּן קִינְדֶער.

לָאמִיר גֵיין אַבִּיסְל זִיךְ אָפְּבְּרָאטְן...

טַעְנָה'ט  וַוייבּ  אַ  "מִיט  גֶעזָאגְט:  הָאט  לִבְרָכָה  זִכְרוֹנוֹ  מוֹהֲרָא"שׁ 
מָשָׁל  אִינְטֶערֶעסַאנְטֶע  אַן  זֵייעֶר  גֶעגֶעבְּן  הָאט  מוֹהֲרָא"שׁ  נִישְׁט";  מֶען 
דֶערוֹיף, אַז עֶס אִיז נַאכְט אוּן דִי פְרוֹי זָאגְט "יֶעצְט אִיז טָאג" - זָאלְסְטוּ 
יֶעצְט  יָא,  "יָא  אִיר:  זָאג  גֶערֶעכְט,  אִיר  גֶעבּ  אִיר,  מִיט  טַעְנָה'עֶן  נִישְׁט 
אִיז טָאג, לָאמִיר גֵיין אַבִּיסְל אוּנְטֶער דִי זוּן זִיךְ אָפְּבְּרָאטְן וְכוּ'", בִּיז זִי 
אַלֵיינְס וֶועט זָאגְן: "אִיךְ הָאבּ גֶעמַאכְט אַ טָעוּת, יֶעצְט אִיז נַאכְט, עֶס 
אִיז נִישְׁטָא קַיין זוּן", אָדֶער זִי זָאגְט בַּייטָאג אַז יֶעצְט אִיז נַאכְט - זָאל 
מֶען נִישְׁט טַעְנָה'עֶן מִיט אִיר נָאר אִיר גֶעבְּן גֶערֶעכְט: "יָא יָא, יֶעצְט אִיז 
נַאכְט, לָאמִיר אַרוֹיסְגֵיין מְחַדֵּשׁ זַיין דִי לְבָנָה", בִּיז זִי וֶועט אַלֵיינְס זָאגְן: 

"עֶס אִיז נִישְׁטָא קַיין לְבָנָה, אִיז אַ סִימָן אַז עֶס אִיז נִישְׁט נַאכְט".

דִי וַוייטְסְטֶע מָשָׁל

אִיךְ הָאבּ אַלְץ גֶעטְרַאכְט "פַארְוָואס הָאט מוֹהֲרָא"שׁ גֶעדַארְפְט גֶעבְּן 
טָאג",   - נַאכְט  פוּן  אוּן  נַאכְט   - טָאג  פוּן  זָאגְן  וִוי  מָשָׁל,  וַוייטֶע  אַזַא 
אִירֶע  וֶוען  אֲפִילוּ  וַוייטְסְטֶע מָשָׁל,  דִי  אָנְגֶעכַאפְּט  נָאר מוֹהֲרָא"שׁ הָאט 
דָאס  נִישְׁט.  טַעֲנָה  דָאךְ   - פְּשַׁט  קַיין  נִישְׁט  אִינְגַאנְצְן  הָאבְּן  וֶוערְטֶער 
לֶערְנְט אוּנְז דֶער מֶענְטְשׁ פוּן וַואלְד, מֵיין נִישְׁט אַז שָׁלוֹם בַּיִת אִיז אַ זַאךְ 

וָואס הֶענְט אִין דִי לוּפְט, נָאר דוּ קֶענְסְט אָנְקוּמֶען צוּ דֶעם.

זִיךְ צַאמְגֶעקוּמֶען פַאר אֵיין סִיבָּה

שַׁבָּת חֲנוּכָּה אִיז אַ צַייט וָואס מֶען פְלֶעגְט זִיךְ צַאמְקוּמֶען בַּיי אַנְשֵׁי 
אַוֶועקְפָארְן  נִישְׁט  זָאל  מֶען  אָנְגֶעזָאגְט  אַלְץ  הָאט  מוֹהֲרָא"שׁ  שְׁלוֹמֵינוּ; 
אִיךְ  הָאבּ  קִינְדֶער,  אוּן  וַוייבּ  דִי  אִיבֶּערְלָאזְן  אוּן  חֲנוּכָּה  שַׁבָּת  אוֹיף 
מִיטְבְּרֶענְגֶען  קֶען  אִיךְ  וואוּ  שְׁטֶעטְל,  אִין  קוּמֶען  וֶועל  אִיךְ  גֶעטְרַאכְט 
וָואס  פְּלַאץ  אַ  הַשֵׁם,  בָּרוּךְ  פְּלַאץ  שֵׁיינֶע  אַזַא  אִיז  עֶס  קִינְדֶער.  מַיינֶע 
דֶער גַאנְצֶער עוֹלָם אִיז זִיךְ צַאמְגֶעקוּמֶען פַאר אֵיין סִיבָּה, צוּ לֶעבְּן אוֹיף 
דִי וֶועג פוּן רֶבִּי'ן, צוּ וֶועלְן נָאכְגֵיין דֶעם מֶענְטְשׁ פוּן וַואלְד, מֶען זָאל 
גֵיין רֶעדְן צוּם אֵייבֶּערְשְׁטְן, אוּן לֶערְנֶען שִׁיעוּרִים כְּסִדְרָן אִין כָּל חֶלְקֵי 
הַתּוֹרָה; יֶעדְן טָאג קוּמֶען צוּ נָאךְ בָּחוּרִים צוּ מִיר זָאגֶענְדִיג: "אִיךְ הָאבּ 
נָאכְאַמָאל מְסַיֵים גֶעוֶוען שִׁשָׁה סִדְרֵי מִשְׁנָה", "אִיךְ הָאבּ גֶעעֶנְדִיגְט דִי 

מַסֶכְתָּא", "אִיךְ הָאבּ גֶעעֶנְדִיגְט דִי מַסֶכְתָּא".

דֶער אֵייבֶּערְשְׁטֶער זָאל הֶעלְפְן מִיר זָאלְן נָאכְגֵיין דֶעם מֶענְטְשׁ פוּן 
וַואלְד, מִיר זָאלְן פָאלְגְן דֶעם רֶבִּי'ן, וֶועלְן מִיר זוֹכֶה זַיין אַז דֶער רֶבִּי וֶועט 
אוּנְז אַרַיין בְּרֶענְגֶען אִין זַיין הוֹיז, אִיבֶּער אַלֶע שְׁלֶענְג אוּן עֶגְדִיסְן, אוּן 
אוּנְז גֶעבְּן צוּ עֶסְן אוּן צוּ טְרִינְקֶען, מִיר זָאלְן אָנְקוּמֶען צוּ דִי הֶעכְסְטֶע 

אוּן שֶׁענְסְטֶע זַאכְן אוֹיף דֶער וֶועלְט אוּן אוֹיף יֶענֶע וֶועלְט, אָמֵן.

דֶערְנָאךְ הָאט דֶער רֹאשׁ יְשִׁיבָה שְׁלִיטָ"א גֶעזִינְגֶען דֶעם נִיגוּן: "וּלְךָ 
יתָ תְּשׁוּעָה גְדוֹלָה  רָאֵל עָשִֹ יתָ שֵׁם גָּדוֹל וְקָדוֹשׁ בְּעוֹלָמֶךָ. וּלְעַמְּךָ יִשְֹ עָשִֹ

וּפֻרְקָן כְּהַיּוֹם הַזֶּה".


